
Radøy kommune, 

Radøyvegen 1690, 

5936 Manger 

 

 

 

Kommunal garanti for lån - Aufera AS 
 

Fylkesmannen har motteke brev av 27.september d.å. om kommunal garanti. 

 

Radøy kommunestyre har i møte 21.september d.å. gjort vedtak om å gi kommunal garanti for 

lån, inntil kr. 3,5 mill., til Aufera AS. Lånet skal nyttast til kjøp av eigedom på Manger kai, 

tidlegare Manger fiskemat, samt til oppgradering av eigedomen. 

 

Aufera AS er ei godkjent VTA - verksemd, eigd av Austrheim kommune (37 prosent), Fedje 

kommune (16 prosent) og Radøy kommune (47 prosent). 

 

Det maksimale garantiansvaret blir kr. 3,85 mill., som er lik lån kr. 3,5 mill. pluss ti prosent til 

dekking av moglege renter og kostnader. Garantien blir gitt som sjølvskuldnarkausjon. 

Garantitida blir trappa ned i samsvar med nedbetalinga av lånet og fell bort etter 20 år, med 

tillegg av inntil to år.  

 

Kommunale garantiar må bli vurderte etter kommunelova § 51 og forbodet mot å gi kom-

munal garanti for næringsverksemd. Fylkesmannen si vurdering er at dette isolert sett kan bli 

vurdert som næringsverksemd. På den andre sia har selskapet som føremål å gi arbeidstrening 

til yrkeshemma personar. Det er ei offentleg oppgåve og delvis også ei kommunal oppgåve. 

 

Det må gå fram av vedtektene for selskapet at det ikkje er høve til utbetaling av utbytte. 

 

Kommunen må ha pantetryggleik i eigedomen for all kommunal garanti som er gitt, til saman 

kr. 5,5 mill. medrekna tidlegare gitt garanti. 

 

Fylkesmannen godkjenner kommunestyret sitt vedtak om kommunal garanti for lån til Aufera 

AS. 

 

 

Med helsing 

 

 

Rune Fjeld 

assisterande fylkesmann 

 

 

Håvard Rød 

seniorrådgivar 

Brevet er godkjent elektronisk og har derfor inga underskrift. 

 

 


